
Гуырдзыстоны закъон
Сæрмагонд хъахъхъæнæн архайды тыххæй 
(2026 азы 1-аг январы уавæрæй)
Ацы закъон регуляци кæны сæрмагонд хъахъхъæнæн архайдтыты æххæсткæнынимæ баст æмахастыты, бæлвырд кæны сæрмагонд хъахъхъæнæн архайдтыты æххæст кæныны барадон бындурты æмæ уавæрты, организацион формæты æмæ хуызты.

Сæр I. Иумæйаг уагæвæрдтæ
    Статья 1. Закъоны уаг дæттыны сферæ 
1. Ацы закъон бæрæг кæны:

а) сæрмагонд хъахъхъæнæн архайды æххæст кæныны организацион æмæ барадон бындурты;

б) сæрмагонд хъахъхъæнæн архайды лицензийы, афтæ-ма ацы закъонæй нысангонд хъусынгæнæны фæткы æмæ уавæрты;
в) сæрмагонд хъахъхъæнæн организацийы æмæ хъахъхъæнæджы бартæ æмæ хæсты;

г) бадзырдон æмахастытæ заказгæнæг æмæ сæрмагонд хъахъхъæнæн организацийы хсæн;

д) сæрмагонд хъахъхъæнæн архайдыл контролы æххæст кæныны формæты;

е) хæцæнгарзы æмæ специалон фæрæзты пайда кæныны фæткты; бæрндзинады мадзæлтты. 
2. Ацы закъоны архайд нæ хауы:

а) уыцы хъахъхъæдон архайдмæ, кæцыйы æххæст кæны паддзахадон орган кæнæ/та уый хицауиуæгады сферæйы уæвæг æхсæнадон барады юридикон гоймаг;  
б) физикон кæнæ юридикон гоймаджы исбонады, хицауиуæгады кæнæ пайдакæнынады уæвæг дзаумайы кæнæ хицæн мадзалы хъахъхъæдмæ, кæцыйы æвæрцонæй æххæст кæны нысангонд физикон кæнæ/та юридикон гоймаг.

    Статья 2. Терминты æмбарынад  
Ацы закъоны спайдагонд терминтæн ис ахæм нысаниуæг:

а) сæрмагонд хъахъхъæнæн архайд (дарддæр – хъахъхъæнæн архайд) – лицензион архайд, кæцы æххæстгонд цæуы бадзырдон бындурыл æмæ кæцы:

а.а) здæхт у адæймаджы цард æмæ æнæниздзинады, æнæзмæлгæ кæнæ змæлгæ мулкы (се хсæн, змæлгæ мулкы транспортирады), афтæ-ма хицæнгонд мадзалы æдасдзинады сифтонг кæнын æмæ хъахъхъæнынмæ; 
а.б) хауы хъахъхъæнæн техникон фæрæзты проектмæ, монтаж æмæ эксплуатацимæ;
б) хъахъхъæды объект – адæймаджы цард æмæ æнæниздзинад, æнæзмæлгæ кæнæ змæлгæ мулк, хицæн цау, кæцыйы хъахъхъæнынад ифтонг кæны сæрмагонд хъахъхъæнæн организаци;

в) сæрмагонд хъахъхъæнæн организаци (дарддæр – хъахъхъæнæн организаци) – Гуырдзыстоны закъондæттынадмæ гæсгæ арæзт амалиуæггæнæг юридикон гоймаг, кæцы æххæст кæны хъахъхъæ​н​æн архайд, кæцыйæн ис лицензи «Лицензиты æмæ барлæвæрдты тыххæй» Гуырдзыстоны закъонæй æмæ ацы закъонæй нысангонд æмбæлон архайды тыххæй;

г) заказгæнæг – физикон гоймаг кæнæ/та юридикон гоймаг, кæцы хъахъхъæнæн организацийæн бардзырд дæтты, цæмæй бахъахъхъæна объект оформитгонд бадзырды бындурыл;

д) хъахъхъæнынад – хъахъхъæныны объектæн тæссагдзинæдтæ рабæрæг кæнын æмæ аиуварс кæнынмæ арæзт мадзæлтты æмбырдгонд;

е) хъахъхъæныны техникон фæрæзтæ – хъахъхъæныны объектмæ цæстдарды техникон фæрæз​тæ кæнæ/та фæдисон сигнализацийы кусæнгæрзтæ, кæцытæ ифтонг кæнынц объекты хъахъхъæд;

ж) хъахъхъæнæг – 18 азæй фылдæр кæуыл цæуы, ахæм хъомысджын гоймаг, кæцы хъахъ​хъæ​нæн организациимæ арæзт куысты бадзырды бындурыл æххæст кæны объекты хъахъхъæнынад æмæ кæцыйæн лæвæрд æрцыд хъахъхъæнæджы æвдисæндар;

з) сæрмагонд хъахъхъæнæн архайды лицензи (дарддæр – лицензи) – документ, кæцы бæлвырд кæны ацы закъоны 4-æм статьяйы фыццаг пункты нысангонд искæцы хъахъхъæнæн архайды æххæст кæныны бар;

и) хъусинаг – бæрæггæнæнтæ, кæцытæ æрвыст цæуынц электрон хуызы Гуырдзыстоны мид​хъуыддæгты министрады уагдæттæг сферæйы архайæг æхсæнадон барады юридикон гоймаджы – æхсæнадон æдасдзинады уагдæттыны центр «112»-ы (дарддæр – æхсæнадон æдасдзинады уагдæттыны центр «112») порталыл æмæ кæцы бæлвырд кæны хицæнгонд æнæзмæлгæ мулкы, мадзæлтты кæнæ физикон гоймæгты (се хсæн, физикон гоймæгты къорды) хъахъхъæды, хицæн​гонд объекттыл хъахъхъæнæн техникон фæрæзты проекты, монтажы æмæ эксплуатацийы æххæст кæныны факты. Ацы порталыл хъæндзинæдты уæвыны цауы хъусинаг æрвыст цæуы фыстæй;

к) лицензийы дæттæг – æхсæнадон æдасдзинады уагдæттыны центр «112»;

л) лицензийы агурæг – Гуырдзыстоны закъондæттынадмæ гæсгæ арæзт амалиуæгон юридикон гоймаг, кæцыйы фæнды «Лицензиты æмæ барлæвæрдты тыххæй» Гуырдзыстоны закъонæй æмæ ацы закъонæй нысангонд æмбæлон архайды тыххæй лицензи райсын;

м) хæцæнгарз – газы (уæлдæфы) хæцæнгарз, уазал хæцæнгарз, электрон тыхæй æхсыны фæрæз;

н) специалон фæрæзтæ - хъадамантæ кæнæ æндæр æфхæрæн фæрæзтæ, резинæ лæдзæг, цæссыг​калæн газ, цæлхдурты халæн фæрæзтæ, транспортон фæрæз, донпырхгæнæн, службæйон куыдз;

о) æнæзмæлгæ мулк – Гуырдзыстоны æмбæстагон Кодексы 149-æм статьяйы бæрæггонд æнæзмæлгæ мулк, рæнхъон структурæ, арæзтцæуæг объект.
Гуырдзыстоны 2019 азы 19 декабры закъон №5612 – веб-фарс, 24.12.2019аз.
Гуырдзыстоны 2025 азы 4 апрелы закъон №453 – веб-фарс, 10.04.2025аз.

Сæр II. Хъахъхъæнæн архайды лицензи дæттын  
    Статья 3. Хъахъхъæнæн архайды æххæст кæныны бар  
1. Хъахъхъæнæн архайдтытæ æххæст кæныны бар фæзыны «Лицензиты æмæ барлæвæрдты ты​ххæй» Гуырдзыстоны закъонæй æмæ ацы закъонæй нысангонд æмбæлон архайды тыххæй лицензи райсыны бындурыл.

2. Хъахъхъæнæн архайдтыты лицензирады, лицензион реестры кондады, афтæ-ма лицензийы рат​тыны, уымæ ивынады бахæссыны, уый архайды æрурæды æмæ аивыны фæтк бæрæггонд цæуы «Лицен​зиты æмæ барлæвæрдты тыххæй» Гуырдзыстоны закъонæй, ацы закъонæй æмæ закъоны​дæлбар акттæй.

    Статья 4. Лицензи 
1. Лицензи лæвæрд цæуы адæймаджы, æнæзмæлгæ кæнæ змæлгæ объекты, хицæнгонд мадзалы хъа​хъхъæнæн техникон фæрæзты проекты, монтажы æмæ эксплуатацийы æххæст кæныны тых​хæй.

2. Лицензион æвдисæндары формæйы бæлвырд кæны Гуырдзыстоны мидхъуыддæгты министр.

3. Лицензи лæвæрд цæуы æбæрæг æмгъуыдмæ

    Статья 5. Лицензийы райсынæн бавдисинаг документтæ  
1. Лицензийы агурæг лицензийы райсынæн «Лицензиты æмæ барлæвæрдты тыххæй» Гуырдзы​стоны закъоны 9-æм статьяйы нысангонд документациимæ иумæ лицензийы дæттæгмæ хъуамæ бавдиса: 
а) лицензийы агурæг юридикон гоймаджы уагæвæрд, кæцыйы организацийы архайды сæйраг фадыг бæрæггонд æрцæудзæн куыд хъахъхъæнæн архайдтытæ æххæст кæнын;

б) лицензийы агурæг юридикон гоймаджы сæргълæууæджы (сæргълæууæгты):

б.а) гоймагон æвдисæндары (цæрæнбынаты) бæлвырдгæнæн документы/паспорты къопи;

б.б) бæлвырдгæнæн тæрхонгонды тыххæй;

б.в) æнæниздзинады уавæры тыххæй бæлвырдгæнæн;

в) лицензийы агурæг юридикон гоймаджы бындурæвæрæг æмæ партнерты номхыгъд, кæцы хъуамæ æвæрд æрцæуа:

в.а) гоймагон æвдисæндары (цæрæнбынаты) бæлвырдгæнæг документы/паспорты къопи, юри​ди​кон гоймаджы цауы та – регистрацийы бæлвыдгæнæг документ;

в.б) алы бындурæвæрæгæн дæр – тæрхонгонды тыххæй æвдисæндар, фæлæ кæд бындурæвæрæг у æндæр паддзахады æмбæстаг – уыцы паддзахады официалон органтæй лæвæрд документ æмæ Гуырдзыстоны закъондæттынадæй снысангонд фæткмæ гæсгæ легализацигонд кæнæ апостилæй бæлвырдгонд документ, кæцы бæлвырд кæны нысангонд гоймаджы тæрхонгонды нæ уæвыны факты;

г) лицензийы агурæг юридикон гоймагæн йæ финансон, мулкон (се хсæн, архайдæн хъæугæ фæз​уаты) æмæ материалон-техникон уавæры тыххæй информаци, кæцы бæлвырд кæны хъахъ​хъæ​нæн архайдтытæ æххæст кæныны фадат;

д) банкы гаранти æппынкъаддæр 200000 ларийы, цæмæй клиентæн бафидой хъахъхъæнæн орга​низацийы рдыгæй материалон зиан;

е) хъахъхъæнæджы куыстадон уæлæдарæсы хуызæгтæ, кæцытæй лицензи дæттыны цауы сфидар кæны хъахъхъæнæн архайдыл контролы æххæстгæнæг орган;

ж) бæлвырдгæнæн фиддоны органтæй бюджеты тыххæй хæс нæуæвыны тыххæй;

з) бæлвырдгæнæн лицензийы агурæг юридикон гоймаджы исбонады уæвæг æнæзмæлгæ мулкыл хъадагъайы тыххæй.
2. Хъахъхъæнæн архайдтыты реализацийæн снысангонд ис лицензион фиддон, кæцыйы бæрц бæрæггонд у «Лицензион æмæ барлæвæрды фиддонты тыххæй» Гуырдзыстоны закъонæй.

    Статья 6. Лицензийы дæттыны процедурæ  
Лицензийы дæттæг лицензийы раттыны фæдыл уынаффæ исы «Лицензиты æмæ барлæвæрдты тыххæй» Гуырдзыстоны закъонмæ æмæ ацы закъонмæ гæсгæ. 

     [Статья 6. Лицензийы дæттыны процедурæ 
1. Лицензийы дæттæг лицензийы раттыны фæдыл уынаффæ исы «Лицензиты æмæ барлæ​вæрдты тыххæй» Гуырдзыстоны закъонмæ æмæ ацы закъонмæ гæсгæ. 
2. Лицензийы дæттæг хæсджын у лицензийы раттынмæ хъахъхъæнæн организацийы сæргъ​лæууæджы æнæниздзинады уавæры ацы закъоны 17-æм статьяйы «б» дæлпунктæй бæрæггонд домæнтæм гæсгæ бæрæггæнæнтæ райсын, се хсæн, психикон æнæниздзинады проблемæты, алкоголизмы, наркоманийы кæнæ/та токсикоманийæ рынчын гоймæгты иууон информацион базæйæ (дарддæр – иууон информацион базæ). Лицензийы дæттæгæн бар ис, ацы гоймаджы æнæниздзинады уавæры Гуырдзыстоны закъондæттынадæй бæрæггонд домæнты æмбæлонад иууон информацион базæйы æххуысæй сбæлвырд кæна. (Архайын райдайæд 2026 азы 1-аг майæ)]  
Гуырдзыстоны 2025 азы 9 декабры закъон №1152 – веб-фарс, 15.12.2025аз.

    Статья 7. Лицензийы дæттыныл нæйы зæгъыны бындуртæ  
1. Лицензи лæвæрд нæ цæуы, кæд:

а) лицензийы агурæджы рдыгæй бавдыст курдиат æмæ йемæ æфтаугæ документтæ нæ ифтонг кæнынц закъоны домæнты æмæ лицензийы агурæг снысангонд æмгъуыдмæ цухдзинад нæ сраст кодта;

б) лицензийы агурæг нæ æххæст кæны закъонæй сфидаргонд лицензион уавæртæ;

в) лицензийы агурæгæн тæрхондоны закъонон тыхы бацыд зылынгæнæг тæрхонæй ист у æмбæлон лицензион сферæйы кусыны бар;

г) лицензийы агурæг юридикон гоймаджы сæргълæууæг нæ ифтонг кæны ацы закъоны 17-æм статьяйы нысангонд домæнтæ;

д) Гуырдзыстоны мидхъуыддæгты министрадмæ ис информаци, лицензийы агурæг юридикон гоймаджы сæргълæууæджы (сæргълæуджыты), бындурæвæрджыты кæнæ уæнгты бастдзинады фæдыл террористон организациимæ (террористимæ), æнæзакъонон хотыхджын къордимæ кæнæ æндæр фыдгæнæг къордимæ (се хсæн, «Криминалон дунеимæ»);

е) лицензи аивта хъахъхъæнæн организаци Гуырдзыстоны закъондæттынады домæнтæ халыны тыххæй æмæ уый аивдæй нæ рацыд 3 азы.
2. Лицензийы дæттыныл нæйы зæгъын лицензийы агурæгæн йæ бон у тæрхондонмæ бахъаст кæна Гуырдзыстоны закъондæттынадæй сфидаргонд фæткæй.

Гуырдзыстоны 2018 азы 18 апрелы закъон №2154 – веб-фарс, 01.05.2018аз.

    Статья 8. Лицензийы аивыны бындуртæ  
Лицензи ивд цæуы, кæд:

а) лицензийы хицау нæ бафида æмбæлон лицензион фиддон хъахъхъæнæн мадзæлтты реализа​цийы тыххæй лицензийы раттыны бонæй 7 кусгæ боны æмгъуыдмæ; 

б) хъахъхъæнæн организаци лицензи райсыны бонæй 1 азы æмгъуыдмæ хъахъхъæнæн архай​дтытæ нæ сæххæст кодта;

в) хъахъхъæнæн организацийæн 1 къæлиндарон азы æмгъуыдмæ фондз хатты æрцыд æвæрд ацы закъонæй нысангонд ивар, кæд барлæвæрд гоймаг снысангонд æмгъуыдмæ хъæндзинад нæ рараст кодта;

г) рабæрæг ис лицензийы раттыныл нæйы зæгъыны искæцы бындур, кæд уыцы уавæр нæ уыдзæн рарастгонд лицензийы дæттæджы рдыгæй нысангонд æмбæлон æмгъуыдмæ;

д) бæлвырдгонд æрцыд, цæмæй мæнг информаци бавдыст æрцыд лицензийы райсыны нысанæн;

е) хъахъхъæнæн организацийы архайд арæзт у æхсæнады æмæ паддзахады закъонон интересты ныхмæ, кæцы бæлвырдгонд цæуы тæрхондоны уынаффæйæ;

ж) лицензийы хицау юридикон гоймаджы тыххæй закъонон тыхы бацыд тæрхондоны зылын​гæнæг тæрхон, кæцы æфхæрды хуызы сбæлвырд кодта ацы юридикон гоймаджы ликвидаци;

з) фæзынд «Лицензиты æмæ барлæвæрдты тыххæй» Гуырдзыстоны закъоны 22-аг статьяйы 7-æм пунктæй нысангонд лицензийы аивыны скæцы бындур.  
    Статья 9. Хъусынгæнæны формæ æмæ уый бавдисыны фæтк  
1. Ацы закъоны нысангонд хъусынгæнæны формæйы сфидар кæны хъахъхъæнæн архайдыл контролы æххæстгæнæг орган.

2. Лицензийы хицау хæсджын у алы мæйы кæрон хъахъхъæнæн архайдыл контролы æххæст​гæнæг органмæ бавдиса ацы закъонæй нысангонд хъусынгæнинаг.
Сæр III. Бадзырдон æмахастытæ  
    Статья 10. Заказгæнæг æмæ хъахъхъæнæн организацийы хсæн æмахастытæ   
1. Заказгæнæг æмæ хъахъхъæнæн организацийы хсæн æмахастытæ регуляцигонд цæуынц ацы закъоны бындурыл, Гуырдзыстоны закъондæттынад æмæ хъахъхъæнæн архайды тыххæй бадзыр​ды (дарддæр – хъахъхъæнæн архайды бадзырд) бындурыл.
2. Хъахъхъæнæн архайды бадзырд арæзт цæуы заказгæнæг æмæ хъахъхъæнæн организацийы хсæн.

3. Хъахъхъæнæн архайды бадзырдты хуызтæ сты:

а) объекты хъахъхъæныны бадзырд; 

б) хъахъхъæнæн техникон фæрæзты проекты, монтажы æмæ эксплуатацийы бадзырд.  
4. Объекты хъахъхъæныны бадзырды нысангонд цæуы:

а) хъахъхъæнæн архайды хуыз;

б) хъахъхъæныны конкретон объекты ном/номхуынд (физикон гоймаджы цауы – йæ ном æмæ мыггаг), адрис æмæ æндæр уæлæмхас бæрæггæнæнтæ;

в) хъахъхъæнæн архайды мидис æмæ уавæртæ;

г) æртыккаг гоймаджы разыдзинад, кæд заказгæнæг бардзырд дæтты объекты хъахъхъæнын æртыккаг гоймаджы пайдайæн;

д) хъахъхъæнджыты нымæц;

е) бадзырды аргъ;

ж) хæрдзты бафидыны фæтк;

з) фæрсты бартæ, хæстæ æмæ бæрндзинад;

и) заказгæнæгæн кæнæ бадзырды нысангонд æндæр гоймагæн сæххæстгонд куысты тыххæй фыстæй хыгъдлæвæрды бавдисын периодгай;

к) бадзырды архайды æмгъуыд;

л) фæрсты æххæст реквизиттæ.

5. Хъахъхъæнæн техникон фæрæзты проекты, монтажы æмæ эксплуатацийы тыххæй бадзырды хъуамæ нысангонд цæуа:

а) хъахъхъæнæн архайды хуыз;

б) хъахъхъæнæн техникон фæрæзты проекты, монтажы æмæ эксплуатацийы æххæстгæнæн хицæнгонд объекты ном æмæ адрис;

в) бадзырды мидис æмæ уавæртæ;

г) æртыккаг гоймаджы разыдзинад, кæд заказгæнæг хъахъхъæнæн техникон фæрæзты проекты, монтажы æмæ эксплуатацийы æртыккаг гоймаджы пайдайæн заказ кæны;

д) бадзырды аргъ;

е) хæрдзты бафидыны фæтк;

ж) фæрсты бартæ, хæстæ æмæ бæрндзинад;

з) бадзырды архайды æмгъуыд;

и) фæрсты æххæст реквизиттæ.

6. Ацы статьяйы нысангонд бадзырды гæнæн ис æмæ уа æндæр фарстатæ дæр, кæцытæ хъахъ​хъæнæн мадзæлтты фæлгæттæй дарддæр ма хъуамæ ахизой.

    Статья 11. Хъахъхъæнæн лæггæдты пълан  
1. Хъахъхъæнæн лæггæдты пълан у конфиденциалон документ, кæцы арæзт цæуы заказгæ​нæ​гимæ разыдзинадæй, цалынмæ хъахъхъæнæн бадзырд оформитгонд æрцæуы объекты тыххæй. Хъахъхъæнæн лæггæдты пъланы æвдыст цæуы:

а) хъахъхъæнæн бынæтты нымæц æмæ сæ бынат;

б) хъахъхъæнджыты нымæц;

в) хъахъхъæнæн ифтонгад;

г) хъахъхъæныны техникон фæрæзтæ;

д) змæлгæ мулкы транспортирады мадзæлттæ;

е) хъахъхъæнæджы амынддзинæдтæ.

ვ) уадзæн пункты инструкцитæ.  
2. Хъахъхъæнæн архайды пълан барадхъахъхъæнæг органтæн æнцонвадат у æрмæстдæр Гуырдзыстоны закъондæттынадæй снысангонд цауты.

3. Хъахъхъæнæн куыстуаты пъланы раргом кæныны тыххæй хъахъхъæнæджы бæрндзинады фарста гæнæн ис æмæ сбæлвырд уа хъахъхъæнæн организацийы æмæ хъахъхъæнæджы хсæн офор​мит​гонд фæллойадон бадзырдæй.

    Статья 12. Хъахъхъæнæн организаци æмæ хъахъхъæнæджы хсæн æмахастытæ  
1. Хъахъхъæнæн организаци æмæ хъахъхъæнæджы хсæн æмахастытæ регуляцигонд цæуынц ацы закъоны бындурыл, Гуырдзыстоны закъондæттынады, хъахъхъæнæн организаци æмæ хъахъ​хъæнæджы хсæн оформитгонд фæллойадон бадзырды æмæ конкретон объекты хъахъхъæды бадзырды бындурыл.

2. Хъахъхъæнæг организаци æмæ хъахъхъæнæджы хсæн цы фæллойадон бадзырд арæзт æрцыд, уым нысангонд цæуы:

а) бадзырды мидис;

б) куысты  мызды бæрц, йæ фидыны фæтк æмæ уавæртæ;

в) куысты фæтк æмæ график;

г) хъахъхъæнæн организацийы хæс, бадзырды архайды æмгъуыды дæргъы бафæдзæхса хъахъ​хъæнæджы цæрæнбон æмæ æнæниздзинад;

д) фæрсты бартæ, хæстæ æмæ бæрндзинад;

е) бадзырды архайды æмгъуыд;

ж) фæрсты æххæст реквизиттæ.

3. Хъахъхъæнæн организаци æмæ хъахъхъæнæджы хсæн арæзт конкретон объекты тыххæй хъахъхъæнæн бадзырды нысангонд цæуы:

а) хъахъхъæныны конкретон объекты ном/номхуынд (физикон адæймаджы цауы – йæ ном æмæ мыггаг), адрис æмæ æндæр уæлæмхас бæрæггæнæнтæ;

б) хъахъхъæнæн архайды мидис æмæ уавæртæ, кæцытæ фæзынынц хъахъхъæнæн архайды бадзырдæй;

в) хъахъхъæнæн архайды фæтк æмæ график;

г) хæрдзты бафидыны фæтк;

д) фæрсты бартæ, хæстæ æмæ бæрндзинад;

е) бадзырды архайды æмгъуыд;

ж) фæрсты æххæст реквизиттæ.

4. Ацы статьяйы нысангонд бадзырды гæнæн ис æмæ уа æндæр фарстатæ дæр, кæцытæ хъахъ​хъæнæн мадзæлтты фæлгæттæй дарддæр ма хъуамæ ахизой.
Сæр IV. Хъахъхъæнæн организацийы бар-хæстæ æмæ уый архайдимæ баст арæнвæрдтæ  
    Статья 13. Хъахъхъæнæн организацийы бартæ  
Хъахъхъæнæг организацийæн бар ис:

а) лицензийы фæлгæтты хъахъхъæнæн архайдтытæ æххæст кæнын, заказгæнæг æмæ хъахъ​хъæнæгимæ æмбæлон бадзырдтæ аразын;

б) ацы закъонæй лæвæрд æххæстбарты фæлгæтты архайын, Гуырдзыстоны закъондæттынад æмæ уый руаджы арæзт бадзырдтæ, кæд æмæ банысангонд бадзырдтæ Гуырдзыстоны закъондæт​тынадæн ныхмæ нæ цæуынц;

в) заказгæнæг æмæ хъахъхъæнæгæй æрдомын, цæмæй æххæст кæной æмбæлон бадзырдмæ гæс​гæ райсгæ хæстæ;

г) хъахъхъæнæгæн раттын æнæмæнгхъæуæг амынддзинæдтæ æмæ хæслæвæрдтæ, кæцытæ хъуамæ æххæстгонд æрцæуой хъахъхъæнæн архайды бадзырды фæлгæтты;

д) хъахъхъæнæгæн æнæмæнгхъæуæг амынддзинæдтæ æмæ хæслæвæрдтæ дæттын, кæд æмæ бæлвырд объект хъахъхъæныны тыххæй бадзырдæй нæ фæзынынц, уæддæр – æрмæстдæр уыцы уавæрæй, кæд нысангонд амынддзинæдтæ æмæ хæслæвæрдтæ хъахъхъæнæгимæ арæзт куысты бадзырдæн ныхмæ нæ уой æмæ объект хъахъхъæныны тыххæй бадзырдмæ гæсгæ райсгæ хæс æнæххæсткæнынады ма расайа;

е) балхæна хæцæнгæрзтæ æмæ специалон фæрæзтæ, кæцытæ хъæудзысты объект бахъахъ​хъæнынæн;

ж) æмбæлон барлæвæрдон арæхдзинæдтæй пайда кæнгæйæ радиобастдзинады фæрæзтæй (раци​йæ) спайда кæна;

з) сæххæст кæнын Гуырдзыстоны закъондæттынадæй барлæвæрд ахæм архайдтытæ, кæцытæ сты æнæмæнгхъæуæг объекты хъахъхъæды æмæ æдасдзинадæн, кæд нысангонд архайдтытæ нæ ныхмæлæууынц Гуырдзыстоны закъондæттынадæн.

    Статья 14. Хъахъхъæнæн организацийы хæстæ  
Хъахъхъæнæн организаци хæсджын у:

а) æххæст кæна ацы закъоны æмæ Гуырдзыстоны закъондæттынады домæнтæ;

б) ацы закъонмæ гæсгæ арæзт бадзырдтæй нысангонд домæнтæ (хæстæ) бахъахъхъæнын æмæ кæронмæ сæххæст кæнын;

в) хъахъхъæнæгæн скæна æнæниз æмæ æдас куысты уавæртæ, кад ын кæна йæ барты æмæ закъонон интерестæн, ма æруадза уый æгад кæнын;

г) сифтонг кæна хъахъхъæнæг æмбæлон информацийæ æмæ æппæт хъæугæ кусæнгæрзтæй, кæцытæ хъахъхъæнæгæн æнæмæнгхъæугæ уыдзæн хъахъхъæнæн архайдтытæ хæрзхъæд æмæ эффективонæй сæххæст кæнынæн;

д) хъахъхъæнæджы базонгæ кæна ацы закъонимæ, хъахъхъæнæн организацийы уагæвæрдимæ, объекты æдасдзинады фæтктимæ æмæ æндæр хъæугæ информациимæ;

е) сифтонг кæна йемæ фæллойадон æмахастыты уæвæг хъахъхъæнæджы цæрæнбоны æмæ æнæниздзинады фæдзæхстад;

ж) хъахъхъæнæн архайдыл контролы æххæстгæнæг органмæ бавдиса:

ж.а) ацы закъонæй нысангонд хъусынгæнинаг;

ж.б) хъахъхъæнæн организацийы, йæ сæргълæууæджы, бындурæвæрджыты æмæ хъахъхъæн​джыты бæрæггæнæнты ивддзинæдты тыххæй информаци;

з) æвæстиатæй фехъусын кæна æмбæлон барадхъахъхъæнæг органмæ æхсæнадон æдасдзинады тыххæй, хъахъхъæныны объектмæ бабырсты кæнæ æввахс тæссагдзинады тыххæй;

и) æххæст кæна хъахъхъæнджыты картотекæ æмæ хисæрмагонд картæтæ
к) ма бауадза æндæр гоймагæн йæ номыл лæвæрд барлæвæрдæй пайда кæнын.

    Статья 15. Хъахъхъæнæн архайдимæ баст документацийы хъахъхъæныны æмгъуыдтæ  
Хъахъхъæнæн организаци хæсджын у Гуырдзыстоны мидхъуыддæгты министры рдыгæй сны​сан​гонд æмгъуыдмæ, фæлæ иуылæрæгмæ 6 азы, бахъахъхъæна:
а) хъахъхъæнæн архайдимæ баст документтæ, кæцыты бахъахъхъæныны æмгъуыд нымад цæуы сæ архайды æмгъуыды аивгъуыды бонæй; 

б) заказгæнæг æмæ хъахъхъæнæгимæ арæзт бадзырдтæ, кæцыты хъахъхъæныны æмгъуыд ны​мад цæуы нысангонд бадзырдты æмгъуыды фæуды кæнæ æрурæды бонæй.
Гуырдзыстоны 2019 азы 19 декабры закъон №5612 – веб-фарс, 24.12.2019аз.

    Статья 16. Хъахъхъæнæн организацийы архайдимæ баст арæнвæрдтæ  
Хъахъхъæнæн организацийæн нæй бар:

а) басусæг кæна йæ къухы цы информаци ис хъахъхъæды объектыл фыдракæнд саразыны кæнæ йæ бацæттæ кæныны тыххæй;  
б) развæлгъау базонынæй бахъахъхъæна фыдракæндон архайды хайадисæг физикон гоймаг кæнæ фыдракæндимæ баст æнæзмæлгæ мулк кæнæ/та хицæнгонд мадзал;   
в) Гуырдзыстоны закъондæттынадæй сфидаргонд оперативон-агурæн æмæ фæдагуырдон архай​дтытæ æххæст кæнын.

    Статья 17. Хъахъхъæнæн организацийы сæргълæууæг
Хъахъхъæнæн организацийы сæргълæууæг нæй гæнæн æмæ уа:

а) барæй фыдракæнды тыххæй тæрхонгонд гоймаг;

б) алкоголизмæй, наркоманийæ кæнæ токсикоманийæ рынчын гоймаг, хроникон низы кæнæ пси​хикон уавæры уæвæг гоймаг (уыцы цауы йеддæмæ, кæд хроникон низ кæнæ психикон уавæр нæ хъыгдары хъахъхъæнæн организацийы къухдариуæг кæныны);

в) (ист у – 20.03.2015, № 3362);

г) паддзахадон бæрнон кусæг, кæд æмæ Гуырдзыстоны закъондæттынадæй æндæр исты нæй нысангонд;

д) гоймаг, кæцыйы тыххæй дæр Гуырдзыстоны мидхъуыддæгты министрадмæ ис информаци йæ бастдзинады тыххæй террористон организациимæ (террористимæ), æнæзакъонон хотыхджын къорд кæнæ æндæр фыдгæнæг къордимæ (се хсæн, «Криминалон дунеимæ»).

Гуырдзыстоны 2015 азы 20 мартъийы закъон №3362 – веб-фарс, 31.03.2015аз.

Гуырдзыстоны 2018 азы 18 апрелы закъон №2154 – веб-фарс, 01.05.2018аз.

Гуырдзыстоны 2025 азы 26 июны закъон №848 – веб-фарс, 03.07.2025аз.
Сæр V. Хъахъхъæнæджы бартæ æмæ хæстæ æмæ уый архайдимæ баст арæнæвæрдтæ  
    Статья 18. Хъахъхъæнæджы барлæвæрд  
1. Хъахъхъæнæгæн бар ис хъахъхъæнæн организациимæ оформитгонд фæллойадон бадзырды бын​дурыл сæххæст кæна объекты хъахъхъæнынад.
2. Хъахъхъæнæджы фæллойадон æмахастытæ регуляцигонд цæуынц ацы закъонæй, Гуырдзы​стоны фæллойады Кодексæй æмæ хъахъхъæнæн организациимæ оформитгонд фæллойадон бадзыр​дæй.

     Статья 19. Хъахъхъæнæджы æвдисæндар  
1. Хъахъхъæнæджы æвдисæндары дæтты иуылфылдæр 1 азмæ хъахъхъæнæн архайдыл контролы æххæстгæнæг орган.

 [11. Хъахъхъæнæн архайдыл контролы æххæстгæнæг орган хæсджын у хъахъхъæнæджы æвдисæндары раттыны размæ хъахъхъæнæджы æнæниздзинады уавæры ацы закъоны 20-æм статьяйы «б» дæлпунктæй нысангонд домæнтæм гæсгæ сбæлвырд кæнынæн бæрæггæнæнтæ райса афтæ-ма иууон информацион базæйæ дæр. Хъахъхъæнæн архайдыл контролы æххæстгæнæг органæн бар ис иууон информацион базæйы æххуысæй сбæлвырд кæна ацы гоймаджы æнæниздзинады уавæры Гуырдзыстоны закъондæттынадæй банысангонд домæнтæн æмбæлонад. (Архайын райдайæд 2026 азы 1-аг майæ)]  
2. Хъахъхъæнæджы æвдисæндары аргъ у 20 ларийы онг. Хъахъхъæнæджы æвдисæндары аргъы бæлвырд суммæ бæрæг кæны Гуырдзыстоны мидхъуыддæгты министр.

3. Хъахъхъæнæджы æвдисæндары аргъ фидынц, хъахъхъæнæн архайдыл контролы æххæст​гæнæг органы хыгъдмæ.

Гуырдзыстоны 2019 азы 19 декабры закъон №5612 – веб-фарс, 24.12.2019аз.

Гуырдзыстоны 2025 азы 9 декабры закъон №1152 – веб-фарс, 15.12.2025аз.

    Статья 20. Хъахъхъæнæджы архайдимæ баст арæнæвæрдтæ   
Хъахъхъæнæг ма хъуамæ уа:

а) барæй фыдракæнды тыххæй тæрхонгонд гоймаг;

б) алкоголизмæй, наркоманийæ кæнæ токсикоманийæ рынчын гоймаг, хроникон низы кæнæ психикон уавæры уæвæг гоймаг (уыцы цауы йеддæмæ, кæд хъахъхъæнæн архайды спецификæмæ гæсгæ, хроникон низ кæнæ психикон уавæр нæ хъыгдары нысангонд архайды æххæст кæныны);

в) (ист у – 20.03.2015, № 3362);

г) тæрхондоны тæрхонмæ гæсгæ æмбæлон бынаты кусыны кæнæ æмбæлон архайдтытæ æххæст кæныны бар тæрхондоны уынаффæмæ гæсгæ ист кæмæн æрцыд, ахæм гоймаг;

д) паддзахадон кусæг, кæд Гуырдзыстоны закъондæттынадæй æндæр исты нæй нысангонд;

е) гоймаг, кæцыйы тыххæй дæр Гуырдзыстоны мидхъуыддæгты министрадмæ ис информаци йæ бастдзинады тыххæй террористон организациимæ (террористимæ), æнæзакъонон хотыхджын къордимæ кæнæ æндæр фыдгæнæг къордимæ (се хсæн «Криминалон дунеимæ»).

Гуырдзыстоны 2015 азы 20 мартъийы закъон №3362 – веб-фарс, 31.03.2015аз.

Гуырдзыстоны 2018 азы 18 апрелы закъон №2154 – веб-фарс, 01.05.2018аз.

Гуырдзыстоны 2025 азы 26 июны закъон №848 – веб-фарс, 03.07.2025аз.

    Статья 21. Хъахъхъæнæджы бартæ æмæ хæстæ  
1. Куыстадон хæстæ æххæст кæнгæйæ, хъахъхъæнæгæн бар ис:

а) æххæст кæна йæ хъахъхъæды бын уæвæг объекты æмæ йæ алфæмблайы территорийы видео- æмæ фотоисын, спайда кæна техникон фæрæзтæй, кæд банысангонд мадзæлттæ ныхмæлæуд не сты Гуырдзыстоны закъондæттынады (кæд уæвы заказгæнæг æмæ хъахъхъæнæн организацийы развæлгъау фыстæй разыдзинад);

б) объектыл æнæбарæй уæвæг гоймагæй æрдома уырдыгæй ацæуын;

в) æрдома гоймагæй æнæзакъонон архайдтыты æрурæд æмæ хъахъхъæды объектыл сфидаргонд фæткы/режимы æххæст кæнын, фæлæ æнæаргъæвгæ æнæмæнгдзинады цауы сифтонг кæна уый нысангонд объектæй рарвитын;

г) æрцахса фыдракæнды саразæг гоймаг æмæ йæ æвæстиатæй адæтта æмбæлон барадхъахъ​хъæнæг органмæ;

д) ма сæххæст кæна заказгæнæджы кæнæ/та хъахъхъæнæн организацийы ахæм хæслæвæрд, кæцы ныхмæлæууæг у Гуырдзыстоны закъондæттынадæн, ацы закъоны 10-æм статьяйы 4-æм пункты æмæ 12-æм статьяйы нысангонд домæнтæн;

е) спайда кæна ацы закъонæй нысангонд хæцæнгæрз, специалон фæрæзтæ æмæ физикон тыхми.  
ж) сæххæст кæна Гуырдзыстоны закъондæттынадæй барлæвæрд ахæм рхайдтытæ, кæцытæ сты æнæмæнгхъæуæг хъахъхъæды объекты æдасдзинадæн.

2. Ацы статьяйы фыццаг пункты нысангонд хъахъхъæнæджы бартæ гæнæн ис æмæ рауæрæх уой заказгæнæг æмæ хъахъхъæнæн организацийы кæнæ/та хъахъхъæнæн организацийы æмæ хъахъхъæнæджы хсæн арæзтгонд бадзырдтæй. Банысангонд бадзырдтæ ма хъуамæ уой Гуырдзы​стоны закъондæттынадæн ныхмæвæрд.

3. Хъахъхъæнæг хæсджын у:

а) æххæст кæнын Гуырдзыстоны закъондæттынады домæнтæ, цæсгомджынæй æххæст кæнын хъахъхъæнæн организациимæ арæзт куысты бадзырды уавæртæ;

б) æвæстиатæй фехъусын кæнын æмбæлон барадхъахъхъæнæг органтæн хъахъхъæд объектмæ æрбабырсты кæнæ æввахс тæссагдзинады тыххæй;

в) куыстадон хæстæ æххæст кæнгæйæ йемæ хæсса хъахъхъæнæджы æвдисæндар, фæлæ кæд хæцæнгарз хæссы, уæд – хæцæнгарзы æвæрыны/хæссыны барлæвæрд (уыцы хуызы хæцæнгарзы йеддæмæ, кæцытæн бар нæ цæуы лæвæрд);

г) хъахъхъæнын йæ хъахъхъæды бын уæвæг объект;

д) хъахъхъæд объектæй арвита гоймаджы, кæцы:

д.а) хъахъхъæд объекты æнæ барлæвæрдæй ис;

д.б) халы хъахъхъæд объекты æвæрд фæткы/режимы;

е) æрцахса фыдракæнды саразæг гоймаг æмæ йæ æвæстиатæй адæтта уый æмбæлон барадхъахъхъæнæг оргæнтæм;

ж) барлæвæрд органы минæвары æрбацыдмæ хъахъхъæнын фыдракæнды бынат æмæ мулк, кæд æмæ нысангонд хæсы æххæст кæнын нæ расайдзæн йæ куыстадон хæстæ нæсæххæст кæныны;

з) барадхъахъхъæнæг оргæнтæн æмбæлон æххуыс кæнын фыдракæнды саразæг гоймаджы ахæсты æмæ барадон фæткы бахъахъхъæныны æндæр мадзæлттæ æххæст кæныны хъуыддаджы, кæд нысангонд хæсы æххæст кæнын нæ расайдзæн йæ куыстадон хæстæ нæсæххæст кæныны;

и) хъахъхъæды объектимæ баст конфиденциалон информаци (се хсæн, хъахъхъæнæн лæггæдты пълан) хъахъхъæнын, уыцы информаци ма раргом кæнын, кæд æмæ дзы фыдракæнды нысæнттæ нæй, уæд; 

к) хъахъхъæнæн организацийæн сфидаргонд хъахъхъæнæджы официалон формæйы дарæсæй æххæст кæнын хъахъхъæнæн архайд.

4. Ацы статьяйы 3-аг пункты банысангонд хæстæй дарддæр ма хъахъхъæнæгæн гæнæн ис снысан кæной æндæр хæстæ дæр, кæцытæ хъахъхъæнæн организациимæ арæзт куысты бадзырдыл бындурæвæрд сты, кæцытæ хъуамæ ма ахизой хъахъхъæнæн архайды фæлгæттæй æмæ ма хъуамæ уой ныхмæвæрд Гуырдзыстоны закъондæттынады.
Сæр VI. Хæцæнгарзы, специалон фæрæзты æмæ физикон тыхмийы пайда кæныны фæтктæ  
    Статья 22. Специалон  фæрæзты æмæ физикон тыхмийы пайда кæнын  
1. Куыстадон хæстæ æххæст кæнгæйæ, хъахъхъæнæгæн ис бар спайда кæнын специалон фæрæзтæ: хъадамантæ кæнæ æндæр æфхæрæн фæрæзтæ, резинæ лæдзæг, цæссыгкалæн газ, цæлхдуртæ халæг фæрæзтæ, транспортон фæрæз, донкалæн, службæйон куыдз:

а) хъадаман кæнæ æндæр æфхæрæн фæрæзтæ – фыдракæнды саразæг гоймаджы ныхмæ, кæцы ныхмæ лæууы кæнæ гæнæн ис æмæ ныхмæ лæууа хъахъхъæнæгæн кæнæ лидзынмæ хъавы;  
б) резинæ лæдзæг – адæймагыл, хъахъхъæнæгыл кæнæ хъахъхъæды объектыл ныббырсты аиуварс кæнынæн, фыдракæнды саразæг гоймаджы ахсгæйæ, кæд уый бæлвырдæй нæ æххæст кæна хъахъхъæнæджы закъонон домæны;  
в) цæссыгкалæн газ – адæймагыл, хъахъхъæнæгыл кæнæ хъахъхъæды объектыл ныббырсты аиуварс кæнынæн, фыдракæнды саразæг гоймаджы ахсгæйæ кæнæ уый тыхмийы нысанæй;

г) цæлхдур скуынæг кæныны фæрæз – фыдракæнды саразæг гоймаджы ахсгæйæ;

д) донкалæн – хъахъхъæды объектмæ къорды æрбабырсты аиувар кæнынæн;

е) службæйон куыдз – хъахъхъæды объектыл æрбабырсты скуынæг кæнын.

2. Хъахъхъæнæг хæсджын у, физикон тыхмийæ кæнæ специалон фæрæзтæй зианбаййафæгæн фыццаг æххуыс бакæнын, афтæ-ма физикон тыхмийæ кæнæ специалон фæрæзтæй пайда кæныны фæстиуæгæн адæймаг куы фæцæф уа кæнæ зиан куы æрцæуа, уæд æвæстиатæй хъуамæ фехъусын кæна комкоммæ хистæрæн.

3. Тобæгонд у хъахъхъæнæджы рдыгæй физикон тыхмийæ кæнæ/та специалон фæрæзтæй спайда кæнын сывæрджыны, æнахъомы ацæргæйы кæнæ цыбыр фадæтты бæрæг нысæнтты уæвæг гоймаджы ныхмæ, æрмæстдæр уыцы цауты йеддæмæ, кæд уыцы адæймаг æххæст кæны гæрз​ифтонг æхст кæнæ æвдисы гæрзифтонг ныхмæлæуд хъахъхъæнæгæн, кæцы расайдзæн тасдзинад хъахъхъæнæджы кæнæ æндæр гоймаджы цæрæнбон кæнæ/та æнæниздзинадæн, кæд ахæм бырст æндæр амалæй æмæ фæрæзтæй аиуварсгæнæн нæй.

4. Хъахъхъæнæгæн тобæгонд у физикон тыхмийæ кæнæ специалон фæрæзтæй пайда кæнын, кæцытæ расайынц адæймаджы карз хъыгдард, баст сты æнæбындур рискимæ, кæнæ тобæгонд сты æхсæнадæмон конвенцитæ æмæ æндæр æхсæнадæмон акттæй.

Гуырдзыстоны 2025 азы 26 июны закъон №848 – веб-фарс, 03.07.2025аз.
    Статья 23. Хæцæнгарзы пайда кæныны бар  
1. Куыстадон хæстæ æххæст кæнгæйæ хъахъхъæнæгæн ис бар нывæра, хæсса æмæ пайда кæна ацы закъоны нысангонд хæцæнгарз.

2. Хъахъхъæнæгæн ис бар пайда кæна хæцæнгарз:

а) æмбæстаджы æмæ йæхи бахъахъхъæна, йæ цæрæнбон æмæ æнæниздзинадæн реалон тасдзи​над чи хæссы, ахæм тæссагдзинадæй;

б) хæцæнгарзы байсын ма руадзыны тыххæй;

в) фыдракæнд ма руадзыны тыххæй, ахæм фыдракæнд чи сарæзта, ахæм гоймаджы ахсгæйæ, кæд уый ныхмæ лæууа хъахъхъæнæджы кæнæ алидзынмæ хъавы;   
г) хъахъхъæд объектыл бырсты скуынæг кæнын;

д) æмбæстæгты бахъахъхъæнын тæссаг цæрæгойты æрбабырстæй;

е) фæдисы сигналы раттынæн кæнæ æххуысмæ сидынæн;

ж) транспортон фæрæзы æруромыны нысанæй транспортон фæрæзы базиан кæнынæн, кæд æмæ скъæрæджы архайд реалон тæссагдзинад хæссы хъахъхъæды объектæн, æмæ скъæрæг нæ æххæст кæны хъахъхъæнæджы цалдæрхатт домæны æрлæууын кæна транспортон фæрæз (æрмæстдæр хъахъхъæд территорийыл).

3. Хæцæнгарзы спайда кæныны размæ хъуамæ уа ныхасæй фæдзæхст уый пайда кæныны тыххæй. Бахъуыды цауы гæнæн ис æмæ æрцæуа фæдзæхсæн æхст.

4. Æнæ фæдзæхсгæйæ хæцæнгарзы спайдагæнæн ис:

а) гæрзифтонг хæстон техникæйæ, кæцыфæнды хуызы транспортон кæнæ механикон фæрæзтæй æнæнхъæлæджы æрбабырсты цауы;

б) кæд аххосджын ахсты рæстæджы гæрзифтонг ныхмæлæуд кæны хъахъхъæнæгæн;  
в) гæрзифтонг ахст гоймаджы алыгъды цауы;

г) хъахъхъæды объектмæ бырсты цауы.

5. Хъахъхъæнæгæн тобæгонд у хæцæнгарзæй пайда кæнын ахæм ран, кæцыран тæссаг у иннæ​тæн зиан æрхæссынæй кæнæ ахæм ран, цыран ис зынгсирвæзт кæнæ срæмыгъды тæссагдзинад, афтæ-​ма сывæрджыны, æнахъомы, ацæргæйы кæнæ цыбыр фадæтты уæвæг гоймаджы тыххæй нысæнттæ, уыцы цауы йеддæмæ, кæд ацы гоймаг æххæст кæна хотыхджын бырст, кæцы тæссаг у хъахъхъæнæджы кæнæ æндæр гоймаджы цæрæнбонæн.

6. Хæцæнгарзæй спайда кæныны цауы хъахъхъæнæг хæсджын у æппæт амæлттæй дæр архайын иннæ адæймæгты æдасдзинад æмæ зианбаййафæгæн фыццаг æххуыс бакæнын.

7. Хъахъхъæнæг хæсджын у æвæстиатæй фехъусын кæна комкоммæ хистæрæн хæцæнгарзæй пайда кæныны тыххæй.

Гуырдзыстоны 2025 азы 26 июны закъон №848 – веб-фарс, 03.07.2025аз.
Сæр VII. Хъахъхъæнæн архайды контроль æмæ бæрндзинады мадзæлттæ  
    Статья 24. Хъахъхъæнæн архайды контроль  
1. Хъахъхъæнæн архайдыл контроль æххæст кæны æхсæнадон æдасдзинады уагдæттыны центр «112» Гуырдзыстоны мидхъуыдтæгты министры снысангонд фæткæй.

2. Хъахъхъæнæн архайды контролы нысанæй контролы æххæстгæнæг орган:

а) сбæлвырд кæны хъахъхъæнæн организацийы архайды æмбæлондзинад ацы закъоны домæн​тæм гæсгæ;   
б) сбæлвырд кæны хъахъхъæнæн организацийы æмæ хъахъхъæнæджы рдыгæй закъоны домæнтæ æххæст кæныны;

в) ацы закъоны домæнтæ халыны тыххæй æмбæлон бæрндзинад снысан кæны хъахъхъæнæн орга​низацийæн, физикон кæнæ/та юридикон гоймагæн.

3. Тобæгонд у æнæбындурон æмæ æгæр бирæ хъыгдард хъахъхъæнæн архайдтыты æмæ сæ архайды къуылымпы кæнын, Гуырдзыстоны закъондæттынадæй нысангонд æнæаргъæвгæ æнæ​мæнг​​дзинады йеддæмæ.  
Гуырдзыстоны Конституцион Тæрхондоны 2018 азы 14 декабры уынаффæ №2/11/747 – веб-фарс, 20.12.2018аз.

Гуырдзыстоны 2019 азы 19 декабры закъон №5612 – веб-фарс, 24.12.2019аз.

    Статья 25. Бæрндзинады мадзæлттæ  
1. Ацы закъоны домæнты халыны тыххæй снысангонд ивары бæрц у:

а) 500 лари – хъахъхъæнæн организацийы сфидаргонд хъахъхъæнæджы куыстадон формæйы дарæмы æдде хъахъхъæнæн архайды æххæст кæныны тыххæй;

б) 1000 лари – хъахъхъæнæн архайдыл контролы æххæстгæнæг органæн хъахъхъæнæн организацийы, йæ сæргълæууæджы, бындурæвæрджыты æмæ хъахъхъæнджыты бæрæггæнæнты ивддзинæдты тыххæй информацийы тыххæй нæ фехъусын кæныны тыххæй, кæд ацы бæрæггæнæнтæм ивддзинæдтæ бахæссынæй иу мæйæ фылдæр рацыд;

в) 1000 лари – хъахъхъæнæн мадзæлттæ æнæ хъахъхъæнæджы æвдисæндары æдде æххæст кæныны тыххæй;

г) 3000 лари – хъахъхъæнджыты картотекæйы æмæ хисæрмагонд картæты кондады хæсы нæ сæххæст кæныны тыххæй; хъахъхъæнæн организацийы ахæм суммæйы ивар снысангонд æрцæудзæн, кæд уый рдыгæй баххуырсгæ хъахъхъæнæг нæ ифтонг кæны ацы закъоны домæнты, кæд нæ уыд рарастгонд хæлд контролы æххæстгæнæг органы рдыгæй нысангонд æмгъуыдмæ;

д) 4000 лари – ацы закъоны 15-æм статьяйы нысангонд хæс нæ сæххæст кæныны тыххæй;

е) 5000 лари – ацы закъоны нысангонд хъахъхъæнæн архайдыл контролы æххæстгæнæг органæн хъусинаг нæ бадæттыны тыххæй;

ж) 6000 лари – ацы закъонæй нысангонд бадзырдты саразыны хæсы нæ сæххæст кæныны тыххæй;

з) 7000 лари – хъахъхъæнæджы фæдзæхсты хæсы нæ сæххæст кæныны тыххæй, кæд халынад не рцыд рарастгонд контролы æххæстгæнæг органы рдыгæй бæрæггонд æмгъуыдмæ;

и) 10000 лари – хъахъхъæнæн архайды лицензийы æдде хъахъхъæнæн архайды æххæст кæнынæн.  
2. Ацы статьяйы фыццаг пунктæй нысангонд ивар гæнæн ис æмæ снысан уа хъахъхъæнæн организацийæн, физикон кæнæ/та юридикон гоймагæн.

3. Ивар снысан кæнынæй закъонхалæгæн лæвæрд цæуы æмгъуыд, цæмæй халынад сраст кæна.

4. Закъонхалæг нысангонд æмгъуыдмæ барадхæлд куы нæ сраст кæна, уæд ацы статьяйы нысангонд ивары бæрц фæфылдæр уыдзæн æртæ хатты.

5. Ацы статьяйы нысангонд ивар фыст цæуы паддзахадон бюджетмæ.

6. Ивары снысан кæныны фæстæ иу мæйы æмгъуыдмæ ацы статьяйы нысангонд ивар куы нæ бафидой, уæд æмбырдгонд ивар бафиддзысты тыхмийæ «Æххæстгæнæн процедурæты тыххæй» Гуырдзыстоны закъонæй сфидаргонд фæткæй.  
7. Гуырдзыстоны мидхъуыддæгты министры бардзырдæй бæрæггонд цæуы ацы статьяйы ны​сан​гонд бæрндзинад снысан кæныны фæтк.

Гуырдзыстоны 2019 азы 19 декабры закъон №5612 – веб-фарс, 24.12.2019аз.

Сæр VIII. Ивгæ æмæ хатдзæгон уагæвæрдтæ  
    Статья 26. Ивгæ уагæвæрдтæ  
1. Гуырдзыстоны мидхъуыддæгты министрад 2009 азы 1-аг февралмæ хъуамæ сифтонг кæна:  
а) лицензион æвдисæндары формæйы сфидар кæнын;
б) хъахъхъæнæджы æвдисæндары формæйы сфидар кæнын;

в) хъахъхъæнæн архайдыл контроль кæныны æмæ бæрндзинады сбæлвырд кæныны фæтк сфи​дар кæнын.

2. Физикон æмæ юридикон гоймæгтæн, кæцытæ ацы закъоны йæ тыхы бацыдмæ æххæст кодтой хъахъхъæнæн архайды, уыцы архайды æххæст кæныны бар сын лæвæрд цæуы 2009 азы 1-аг мартъийы онг.  
    Статья 27. Хатдзæгон уагæвæрдтæ  
1. Ацы закъон, 26-æм æмæ 27-æм статьяты йеддæмæ, архайын райдайæд 2009 азы 1-аг февралæй.

2. Ацы закъоны 26-æм æмæ 27-æм статьятæ архайын райдайæд мыхуыры рацыдæй уайтагъд.  
Гуырдзыстоны президент 

М. Саакъашвили 

Тбилис,
2008 азы 21 ноябрь.

